
Broj: 04-3-158/26 
Sarajevo, 29.6.2026. godine 
 
U skladu s  Odlukom o usvajanju programa utroška sredstava sa kriterijima raspodjele sredstava 
tekućih transfera drugim nivoima vlasti i fondovima – transfer Fondaciji za kinematografiju 
utvrđenog budžetom Federacije Bosne i Hercegovine za 2025. godinu V. broj 1661/2025 od 
14.11.2025.godine („Sl. novine FBiH broj 89/25“) i Pravilnikom o procedurama i kriterijima za 
izbor korisnika sredstava Fondacije za kinematografiju broj 04-1-48/25 od 29.07.2025.godine („Sl. 
novine FBiH broj 70/25) i Odluke o izmjenama i dopunama Pravilnika o procedurama i kriterijima 
za izbor korisnika sredstava Fondacije za kinematografiju broj: 04-3-41/26 od 29.1.2026.godine , i 
Odluke o izmjenama i dopunama Pravilnika o procedurama i kriterijima za izbor korisnika 
sredstava Fondacije za kinematografiju, broj: 04-3-126-1/26 od 19.05.2026.godine, te Odlukom 
Upravnog odbora o objavi Konkursa/Natječaja za izbor korisnika sredstava Fondacije za 
kinematografiju za pozicije sufinansiranja filmskih projekata za 2025. godinu broj: 04-3-150/26 od 
23.6.2026. godine. Upravni odbor Fondacije za kinematografiju raspisuje 
 

KONKURS/NATJEČAJ  
ZA IZBOR KORISNIKA SREDSTAVA FONDACIJE ZA KINEMATOGRAFIJU ZA POZICIJE 

SUFINANSIRANJA FILMSKIH PROJEKATA ZA 2025.GODINU 
 
 
I -  CILJ KONKURSA/NATJEČAJA 
 

Cilj Konkursa/Natječaja za izbor korisnika sredstava Fondacije za kinematografiju za 
pozicije sufinansiranja filmskih projekata za 2025. godinu je promovisanje estetskih vrijednosti u 
svim žanrovima i disciplinama u oblasti kinematografije, podrška kontinuitetu afirmisanih 
vrijednosti filmske proizvodnje, podrška obrazovanju filmskih stvaralaca, poticanje inovativnih 
pristupa filmskoj umjetnosti i filmskom stvaralaštvu. Predmet Konkursa/ Natječaja je prikupljanje 
prijava i izbor korisnika sredstava Fondacije za kinematografiju (u daljem tekstu: Fondacija) za 
2025. godinu. 
 
II - OBLASTI U OKVIRU KOJIH ĆE SE VRŠITI IZBOR KORISNIKA SREDSTAVA 
 
Ukupan iznos raspoloživih sredstava: 2.425.000,00  KM 
 

1. Sufinansiranje filmskih projekata- Sufinansiranje dugometražnih filmskih projekata 
 

1.1 Sufinansiranje igranih, animiranih, dokumentarnih i eksperimentalnih dugometražnih 
        filmova domaćih autora 

Raspoloživa sredstva: 2.000.000,00 KM 
1.2 

a) Dugometražni igrani i animirani debitantski niskobudžetski projekt (prvi film režisera) s 
prijavljenim budžetom do 600.000,00 KM;  

b) Dugometražni igrani i animirani projekt s prijavljenim budžetom od 600.001,00 KM do 
1.200.000,00 KM; 

c) Dugometražni igrani i animirani projekt s prijavljenim budžetom od 1.200.001,00 KM do 
3.000.000,00 KM. 
Raspoloživi iznos: 900.000,00  KM 
Minimalan iznos:  200.000,00 KM 
Maksimalan iznos: 500.000,00 KM 

                 
               1.3. 

d) Dugometražni igrani i animirani projekt s prijavljenim budžetom od 3.000.001,00 KM 
do 5.000.000,00 KM; 

                      e) Dugometražni igrani i animirani projekt s prijavljenim budžetom preko 5.000.000,00 
KM. 

                        Raspoloživi iznos: 1.000.000,00 KM 
                        Minimalan iznos: 300.000,00 KM 
                        Maksimalan iznos: 600.000,00 KM 

                  
                    1.4. 

f) dugometražni dokumentarni i eksperimentalni projekt s prijavljenim budžetom do 
75.000,00 KM; 

g) dugometražni dokumentarni i eksperimentalni projekt s prijavljenim budžetom od 
75.001,00 KM do 150.000,00 KM; 

h) dugometražni dokumentarni i eksperimentalni projekt s prijavljenim budžetom preko 
150.001,00 KM. 

    Raspoloživi iznos: 100.000,00 KM        
    Minimalan iznos: 20.000,00 KM 
    Maksimalan iznos: 80.000,00 KM 

 
2. Sufinansiranje filmskih projekata- Sufinansiranje kratkometražnih filmskih projekata 

Sufinansiranje igranih, animiranih, dokumentarnih i eksperimentalnih kratkometražnih 
filmova domaćih autora 
 

2.1. Sufinansiranje kratkometražnih filmova domaćih autora sa sljedećim podkategorijama: 
a) Kratkometražni igrani i animirani film svih budžeta; 
b) Kratkometražni dokumentarni i eksperimentalni film svih budžeta 
Raspoloživa sredstva:  105.000,00 KM 

       Minimalan iznos: 10.000,00 KM 
                    Maksimalan iznos:  25.000,00 KM 
 

3. Sufinansiranje filmskih projekata – Sufinansiranje razvoja scenarija za dugometražne 
igrane filmove 
Sufinansiranje razvoja scenarija za dugometražne filmove domaćih autora  
  
 

3.1. Sufinansiranje razvoja scenarija za dugometražni igrani i animirani film 
Raspoloživa sredstva:  20.000,00 KM 

       Minimalan iznos: 3.000,00 KM 
                    Maksimalan iznos: 6.000,00 KM 

4. Sufinansiranje filmskih projekata – Sufinansiranje manjinskih koprodukcija  
        Sufinansiranje igranih, animiranih, dokumentarnih dugometražnih filmova stranih 
autora 

 
4.1. Sufinansiranje manjinskih bh. koprodukcija za igrane, dokumentarne i animirane 

dugometražne filmove 
Raspoloživa sredstva:  300.000,00 KM 
Minimalan iznos: 80.000,00 KM 
Maksimalan iznos: 110.000,00 KM 

 
III- NAČIN ODABIRA KORISNIKA SREDSTAVA 
 
Način odabira korisnika sredstava i rad Žirija za vrednovanje filmskih projekata i scenarija 
prispjelih na Konkurs/Natječaj za izbor korisnika sredstava Fondacije za kinematografiju za 2025. 
godinu utvrđen je Pravilnikom o procedurama i kriterijima za izbor korisnika sredstava Fondacije 
za kinematografiju broj 04-1-48/25 od 29.07.2025. godine („Sl. novine FBiH broj 70/25“), 
Odlukom o izmjenama i dopunama Pravilnika o procedurama i kriterijima za izbor korisnika 
sredstava Fondacije za kinematografiju broj: 04-3-41/26 od 29.1.2026. godine i Odlukom o 
izmjenama i dopunama Pravilnika o procedurama i kriterijima za izbor korisnika sredstava 
Fondacije za kinematografiju, broj: 04-3-126-1/26 od 19.05.2026. godine. 
 
IV- VRSTA SREDSTAVA 
 
Sredstva Fondacije za kinematografiju za 2025. godinu će se dodijeliti u skladu s Pravilnikom o 
procedurama i kriterijima za izbor korisnika sredstava Fondacije za kinematografiju broj 04-1-
48/25 od 29.7.2025.godine („Sl. novine FBiH broj 70/25“), Odlukom o izmjenama i dopunama 
Pravilnika o procedurama i kriterijima za izbor korisnika sredstava Fondacije za kinematografiju 
broj: 04-3-41/26 od 29.1.2026. godine, i Odlukom o izmjenama i dopunama Pravilnika o 
procedurama i kriterijima za izbor korisnika sredstava Fondacije za kinematografiju, broj: 04-3-
126-1/26 od 19.5.2026. godine.  

 
V -PRAVO UČEŠĆA  
 
(1) Korisnici sredstava moraju biti državljani BiH. 
(2) Korisnici sredstava Fondacije mogu biti: 

a) fizičke osobe – državljani Bosne i Hercegovine koji djeluju kao filmski autori i radnici; 
b) pravne osobe sa sjedištem u Federaciji Bosne i Hercegovine, registrovane kao udruženja, 

društva s ograničenom odgovornošću (d.o.o.) ili drugi odgovarajući pravni oblici, koje 
obavljaju djelatnosti iz oblasti filmskog i/ili audiovizuelnog stvaralaštva, uključujući: 

- produkciju; 
- distribuciju; 
- prikazivanje; 
- promociju filmskog i audiovizuelnog stvaralaštva; 
- organizaciju filmskih festivala; 
- edukaciju i obrazovanje u oblasti filma; 

- zaštitu, čuvanje, restauraciju i kinotečko arhiviranje filmske i video građe; 
- digitalizaciju i katalogizaciju, obradu i javnu dostupnost filmske građe putem 

internet-baziranih arhiva, baza podataka i online platformi namijenjenih 
arhiviranju, istraživanju, obrazovanju i promociji. 

(3) Pravne osobe čija se djelatnost ne odnosi na filmsko, video ili audiovizuelno stvaralaštvo ne 
mogu biti korisnici sredstava, bez obzira na pravni oblik. 

(4) Projekti u koje su lično i na direktan način uključeni zaposleni u Federalnom ministarstvu 
kulture i sporta, te Fondacije, kao jedan od autora, autora doprinosa ili izvođača u skladu sa 
Zakonom o autorskim i srodnim pravima ili kao vlasnik svih ili dijela imovinskih autorskih 
prava, odnosno član komisije, nemaju pravo prijave na Natječaj/Konkurs za izbor korisnika 
sredstava jer se radi o neposrednom sukobu interesa.  

(5) Fondacija će voditi Listu korisnika, pravnih osoba, fizičkih lica i odgovornih osoba čije prijave 
na Natječaj/Konkurs Fondacije za dodjelu sredstava ne mogu biti razmatrane zbog formalno 
pravne neispravnosti. Ova Lista korisnika obuhvatat će sve one korisnike za koje postoji 
Rješenje Jedinice za budžetsku inspekciju / konačno drugostepeno rješenje Federalnog 
ministarstva finansija/ presuda po pokrenutom upravnom sporu, kojim su utvrđene 
nepravilnosti ili nenamjenski utrošak sredstava prilikom pravdanja sredstava, ili korisnici za 
koje postoji pravomoćna presuda drugoga organa, a po kojoj korisnik nije postupio, te svi 
korisnici koji su u prekršaju u skladu sa članom 42. Pravilnika o procedurama i kriterijima za 
izbor korisnika sredstava Fondacije za kinematografije. 
Ova Lista korisnika neće obuhvatati korisnike za koje je neki od gore navedenih postupaka još 
uvijek u toku (inspekcijski nadzor, upravni postupak, upravni spor). 

 
VI -POTREBNA DOKUMENTACIJA 
 

1) Obavezna administrativna dokumentacija za filmske projekte: 
- popunjena prijava na Natječaj/Konkurs Fondacije; 
- ID broj; 
- ovjerena kopija Odluke o osnivanju i statuta, ne starija od 6 mjeseci; (odnosno za 

d.o.o. ovjerena kopija osnivačkog akta i/ili rješenje o registraciji u kojem je kao 
osnovna ili dodatna djelatnost navedena djelatnost iz oblasti filma i videa, ne 
starije od 6 mjeseci) 

- bilans stanja i bilans uspjeha u 2024. godini (ukoliko je primjenjivo za aplikanta); 
- bankovna potvrda o otvorenom glavnom računu, iz koje je vidljivo da račun nije 

blokiran posljednjih 6 mjeseci; 
- potpisana izjava režisera da nije prijavljen na isti Natječaj/Konkurs sa drugim 

projektom; 
- podaci o ranijem sufinansiranju filmskih projekata od strane Fondacije po svim 

kategorijama (ukoliko je primjenjivo za aplikanta); 
- potpisan ugovor s autorima projekta: scenaristom, rediteljem ili drugim nosiocem 

autorskih prava, naročito u slučaju ako je scenarij adaptacija ili prerada književnog 
ili kakvog drugog originalnog djela, u kojem slučaju treba pružiti dokaze o prenosu 
autorskih prava sa autora ili nekog drugog nosioca autorskih prava; 

- Uvjerenje o državljanstvu za sve učesnike u projektu, kako je navedeno u članu 14. 
Pravilnika o procedurama i kriterijima za izbor korisnika sredstava. 

a) Obavezna dokumentacija o produkcijskoj vrijednosti projekta: 
 

- detaljno razrađen budžet i nacrt finansijskog plana; 
- opis produkcijskog plana po fazama (1. produkcijske faze: razvoj, pretprodukcija, 

snimanje i postprodukcija i 2. plasman); 
- dokazi o učestvovanju drugih koproducenata ili sufinansijera, pisma namjere, 

predugovori, ugovori (ukoliko je primjenjivo za aplikanta); 
- prethodni filmovi reditelja, ukoliko je primjenjivo; 
- kratki profil bh. produkcijske kuće koja realizuje projekt sa listom proizvedenih 

filmova (ukoliko postoje) kako je definisano u Prijavnom obrascu; 
- lista filmskih autora, saradnika i predviđene glavne uloge, kratke biografije i 

filmografije scenariste, reditelja i producenta/koproducenta, te drugih relevantnih 
učesnika u produkciji kako je definisano u Prijavnom obrascu; 

- Ovlaštena osoba obvezna je priložiti Uvjerenje o državljanstvu ne starije od 6 
mjeseci. 

 
b) Dodatna dokumentacija o produkcijskoj vrijednosti projekta: 

 
- potvrde o festivalskoj distribuciji prethodnog filma reditelja i producenta - poziv o 

premijernom prikazivanju (svjetska premijera), lista festivala na kojim je film 
učestvovao sa dokazima (website festivala, katalog, potvrda agenta prodaja), 
ukoliko je primjenjivo za aplikanta; 

- potvrde o gledanosti prethodnog filma u BiH i regionu izdate od strane ovlaštenih 
distributera, ukoliko je primjenjivo za aplikanta; 

- potvrde o broju prodanih teritorija izdate od strane agenata za prodaju ili kopije 
ugovora o direktnoj prodaji, ukoliko je primjenjivo za aplikanta; 

- potvrde o nagradama za prethodne filmove reditelja i glavnog producenta, ukoliko 
je primjenjivo za aplikanta; 

- kratki profil koprodukcijskih kuća ili koprodukcijske kuće koja realizuje projekt sa 
listom proizvedenih filmova (ukoliko postoji), ukoliko je primjenjivo za aplikanta; 

- potvrde o učestvovanju projekta na razvojnim radionicama i koprodukcijskim 
marketima, ukoliko je primjenjivo za aplikanta. 

 
c) Obavezna dokumentacija o umjetničkoj vrijednosti projekta: 

- sinopsis; 
- scenarij; 
- pismo namjere režisera; 
- filmografija režisera i raniji refentni radovi režisera na linku (link sa pristupom 

filmovima sa zaštićenim passwordom i vremenski neograničenim pristupom linku). 
 

d) Dodatna dokumentacija o umjetničkoj vrijednosti projekta: 
- relevantni promotivni materijali, ukoliko postoji; 
- vizuelni prikaz predloženog projekta  koji može uključivati ideje o kostimu, maski, 

svjetlu (mood board projekta, ukoliko postoji);  
- link na trailer, teaser projekta, ukoliko postoji). 

2) Dokumentacija za sufinansiranje razvoja scenarija: 
 

Pravo učestvovanja na konkursu za sufinansiranje razvoja scenarija imaju fizičke osobe, državljani 
BiH. 
 
Potrebna dokumentacija za učestvovanje na Natječaju/Konkursu za izbor korisnika sredstava za 
razvoj scenarija sadrži:   
 

a) Obavezna administrativna dokumentacija: 
- popunjena prijava na Natječaj/Konkurs Fondacije; 
- uvjerenje o državljanstvu, ne starije od 6 mjeseci;  
- potpisana izjava scenariste da nije bio izabran sa istim projektom na prethodnim 

Natječajima/Konkursima;1  
- Potvrda o otvorenom računu u banci; 
- Podaci o ranijem sufinansiranju razvoja filmskih projekata od strane Fondacije (ako je 

primjenjivo). 
 

b) Obavezna dokumentacija o umjetničkoj vrijednosti projekta:  
- sinopsis; 
- scenarij; 
- pismo namjere scenariste;  
- filmografija i raniji refentni radovi scenariste na linku (link sa pristupom filmovima sa 

zaštićenim passwordom i vremenski neograničenim pristupom linku). 
 

c) Dodatna dokumentacija o umjetničkoj vrijednosti projekta:  
- vizuelni prikaz predloženog projekta koji može uključivati ideje o kostimu, maski, svjetlu 

(mood board projekta, ukoliko postoji), link na trailer, teaser projekta, ukoliko postoji.  
 
Projekti koji su izabrani na prethodnim Konkursima/Natječajima Fondacije i kojima su uplaćena 
sredstva, ne mogu biti ponovo podržani. 
 
VII- ROK ZA DOSTAVLJANJE PRIJAVA 

 
Rok za podnošenje prijava je petnaest (15) dana od dana objave, zaključno sa danom 14.7.2026. 
godine. 
 
Rezultati Konkursa/Natječaja su najdalje do 29.9.2026. godine 
  

	
1 Aplikanti koji su izabrani po prethodnim Konkursima/Natječajima Fondacije, a kojima nisu uplaćena sredstva na osnovu 
poništenja Konkursa/Natječaja ili Odluke o izboru korisnika, imaju pravo ponovne aplikacije sa istim ili novim projektima na 
novoobjavljenom Konkursu/Natječaju, te nisu obuhvaćeni Listom korisnika iz poglavlja V tačka (5) ovog teksta. 

VIII- DOSTAVLJANJE PRIJAVA 
 
Svi korisnici prijavnu dokumentaciju dostavljaju u printanom obliku, te skenirano na USB i to 
cjelokupnu aplikaciju, odvojeno u dvije zasebne datoteke: 
 
a)Obavezna dokumentacija o produkcijskoj vrijednosti projekta i dodatna dokumentacija o 
produkcijskoj vrijednosti projekta; 
 
b)Obavezna dokumentacija o umjetničkoj vrijednosti projekta i dodatna dokumentacija o 
umjetničkoj vrijednosti projekta. 
 
Prijave sa potrebnom dokumentacijom podnose se isključivo preporučeno putem pošte.  
Dokumente je potrebno numerisati na način da se numeriše svaka stranica/ papir redom i da se 
spiralno uveže kao cjelina. Numerisanje se vrši redoslijedom kako je traženo tekstom 
Konkursa/Natječaja. Printana dokumentacija dostavlja se spiralno uvezana, uz digitalnu kopiju na 
USB sticku, na način propisan u poglavlju VI ovog Konkursa/Natječaja.  
 
Prijave se dostavljaju u zatvorenoj koverti ovjerenoj potpisom i pečatom (pravna lica) ili 
potpisom (fizička lica).  
 
Na koverti navesti vidljivu naznaku:  
  

  „Naziv podnosioca Prijave 
-NE OTVARATI - 

 
FONDACIJA ZA KINEMATOGRAFIJU 

Obala Maka Dizdara 2, 71 000 Sarajevo 
 

Prijava - “Konkurs/Natječaj 
za izbor korisnika sredstava Fondacije za kinematografiju 

za pozicije sufinansiranja filmskih projekata za 2025. godinu„ 
 

 
NA KOVERTI OBAVEZNO NAVESTI KATEGORIJU ZA KOJU SE APLIKANT PRIJAVLJUJE, U SKLADU 

SA KATEGORIJAMA U OVOM KONKURSU/NATJEČAJU 

DODATNE UPUTE: 
 
U skladu sa Smjernicama o minimalnim standardima dodjele budžetskih sredstava putem 
transfera i  subvencija u Federaciji Bosne i Hercegovine, objavljene u Službenim novinama FBIH, 
broj 37 od 25.04.2024.godine daju se dodatne upute korisnicima:  

 
- Prijavni obrazac mora biti elektronski popunjen, te ručno potpisan i ovjeren pečatom 

(pravna lica). Prijavni obrazac preuzima se na web stranici Fondacije za kinematografiju 
www.fondacijakinematografija.ba. Ručno popunjene prijave smatrat će se formalno-
pravno neispravnim. 

- Ukoliko aplikant u prijavi označi pogrešnu konkursnu kategoriju ili budžetski razred, 
prijava će se smatrati formalno – pravno neispravnom.  

- Ukoliko na koverti nije navedena tačna kategorija za koju se aplikant prijavljuje, prijava 
će se smatrati formalno – pravno neispravnom. 

- Aplikanti koji su izabrani po prethodnim Konkursima/Natječajima Fondacije, a kojima nisu 
uplaćena sredstva na osnovu poništenja Konkursa/Natječaja ili Odluke o izboru korisnika, 
imaju pravo ponovne aplikacije sa istim ili novim projektima na novoobjavljenom 
Konkursu/Natječaju, te nisu obuhvaćeni Listom korisnika iz poglavlja V tačka (5) ovog 
teksta. 

- Aplikanti (pravna lica) koji zbog starosti pravnog lica ili drugih okolnosti izazvanih višom 
silom nemaju osnivački akt, dostavljaju rješenje o registraciji iz kojeg se jasno vidi šifra 
djelatnosti iz oblasti filmskog, video ili audiovizuelno stvaralaštva ili kao i eventualne 
izmjene rješenja o registraciji sa promjenama ili  dopunama registrovanih djelatnosti. 

- Fondacija će voditi Listu korisnika, pravnih osoba, fizičkih lica i odgovornih osoba čije 
prijave na Natječaj/Konkurs Fondacije za dodjelu sredstava ne mogu biti razmatrane zbog 
formalno pravne neispravnosti. Ova Lista korisnika obuhvatat će sve one korisnike za koje 
postoji Rješenje Jedinice za budžetsku inspekciju / konačno drugostepeno rješenje 
Federalnog ministarstva finansija  / presuda po pokrenutom upravnom sporu, kojim su 
utvrđene nepravilnosti ili nenamjenski utrošak sredstava prilikom pravdanja sredstava, ili 
korisnici za koje postoji pravomoćna presuda drugoga organa, a po kojoj korisnik nije 
postupio, te svi korisnici koji su u prekršaju u skladu sa članom 42. Pravilnika o 
procedurama i kriterijima za izbor korisnika sredstava Fondacije za kinematografije. Ova 
Lista korisnika neće obuhvatati korisnike za koje je neki od gore navedenih postupaka još 
uvijek u toku (inspekcijski nadzor, upravni postupak, upravni spor). 

- Prijave koje nisu dostavljene na propisanom obrascu, netačne i nepotpune prijave i 
prijave koje nisu dostavljene u navedenom roku neće biti razmatrane. 

- Aplikant je odgovoran za tačnost podataka u prijavi na propisanom obrascu. Ukoliko 
aplikant pogrešno popuni prijavu ili ne dostavi sve tražene dokumente, takva prijava 
smatrat će se formalno-pravno neispravnom. Dostavljeni podaci ne mogu se mijenjati za 
vrijeme trajanja Konkurs/Natječaja, niti prepravljati hemijskom olovkom. 

- Finansijski plan, koji se nalazi unutar prijavnog obrasca, treba biti detaljno razrađen po 
stavkama. U suprotnom će se prijava smatrati formalno-pravno neispravnom. 

- Potvrda banke koja ne sadrži identifikacijski broj aplikanta, transakcijski račun aplikanta i 
izjavu o aktivnosti računa aplikanta neće biti prihvaćena. 

- U toku realizacije projekta bilo koja promjena adrese, broja telefona, promjena kontakta, 
ovlaštene osobe ili broja računa kod banke, moraju biti dostavljeni u pisanoj formi. 
Fondacija za kinematografiju neće se smatrati odgovornom u slučaju da ne uspije 
kontaktirati aplikanta. 

- Ukoliko podnosilac prijave na zatvorenoj koverti ne upiše naziv kategorije za koju aplicira 
te ne navede naziv podnosioca prijave, adresu, i ne stavi potpis i pečat organizacije 
(pravna lica), i potpis (fizička lica) prijava neće biti uzeta u razmatranje i smatrat će se 
formalno pravno neispravnom. 

- Dokumentacija koja ne bude uvezana i numerisana na propisani način neće biti uzeta u 
razmatranje i smatrat će se formalno-pravno neispravnom. 

- Svi dokazi za dodatnu dokumentaciju moraju imati vidljive pečate i potpise ovlaštenih 
osoba (sporazumi, memorandumi o saradnji, potvrde, preporuke i drugo). 

- O rezultatima Konkursa/Natječaja aplikanti će biti informisani putem službene web 
stranice  www.fondacijakinematografija.ba 

- Rok za žalbe po objavljenim tabelama formalno-pravno neispravnih prijava je sedam (7) 
dana od dana objave na web stranici Fondacije. Upravni odbor će po žalbama odlučiti u 
roku od sedam (7 )od dana isteka žalbenog roka. Rješenje po žalbi je konačno.  

- Svaki član Komisije bit će isključen iz postupka dodjele ukoliko se utvrdi da je u sukobu 
interesa u odnosu na podnositelja prijave. 

- Protiv Odluke o izboru korisnika sredstava može se podnijeti žalba Upravnom odboru, u 
roku od sedam (7) dana od dana objavljivanja odluke. Žalba se može podnijeti samo u 
slučaju osporavanja regularnosti procedure izbora. Estetski sud Žirija za umjetničko 
vrednovanje projekta ne može biti predmetom žalbe osim u slučajevima dokazanog 
plagijata, u skladu s odgovarajućim propisima i zakonima u FBiH i BiH. 

- Dopuna dokumentacije nakon isteka roka za dostavljanje prijava nije dopuštena. 
- O dostavljanju revidiranog budžeta korisnici koji zadovolje uvjete za finansiranje bit će 

naknadno obavješteni. 
 
 
Dokumentacija i prilozi koji budu dostavljeni za sudjelovanje na Konkursu/Natječaju neće biti 
vraćeni aplikantima. 
 
Za sve dodatne informacije možete kontaktirati Fondaciju za kinematografiju na telefon: 
 +387 33 206 704. 
 
DATUM OBJAVE: 29.6.2026. 


